Basisliturgie vir ’n seisoen van  Barmhartigheid 

Inleiding

In die VGK en baie gemeentes in die NG Kerk is Augustus tradisioneel barmhartigheidsmaand. Daarom het ons dit ook goedgedink om spesifieke liturgiese riglyne vir die maand te gee. Hierdie toegespitste liturgie val egter steeds onder die sambreel van Koninkrykstyd in die algemeen. (Sien ook die Basisliturgie vir Koninkrykstyd by 25 Mei 2008.) 

Die tekste

	Datum
	Tekste
	Tema/Opskrif
	Oorkoepelend

	3 Aug 2007

Elfde Sondag in Koninkrykstyd
	Gen 32:22-31 
	Jakob baklei met die Engel van die Here.
	Alle eer aan God. Hy sorg, seën en help. Ons as sy hande en voete moet net op Hom vertrou.

	
	Matt 14:13-21 
	Eerste vermeerdering van die brood.
	

	
	Ps 145:8-9
	God help.
	

	
	Jes 55:1-5 
	Ek sal julle versadig en tot getuie maak.
	

	
	Rom 9:1-5 
	Paulus hartseer oor Israel se verwerping van Christus.
	

	10 Aug 2007

Twaalfde Sondag in

Koninkrykstyd
	1 Kon 19:9-18 
	God ontmoet Elia voor grot.
	As ons na die nood om ons kyk, voel ons met tye oorweldig. God belowe egter dat, al lyk dinge sleg, ons sal weet God is in beheer.  Hierin moet ons berus, hieraan moet ons vashou en hieruit moet ons leef.

	
	Ps 105:1-6, 16-22, 45b
	God hou die verbond in stand.
	

	
	Gen 37:1-4, 12-28
	Josef en sy drome.
	

	
	Matt 14:22-33 
	Jesus loop op die see.
	

	
	Rom 10:5-15 
	Verlossing is vir elkeen wat glo.
	

	17 Aug 2007

Dertiende Sondag in

Koninkrykstyd
	Matt 15:(10-20)

21-28
	Siro-Effraimitiese vrou.
	God se beloftes is vir almal.  Hy maak ons sy volk sodat ons ’n seën vir die wêreld kan wees. Ons mag ons daarom nie beperk tot ons mense nie, want almal is ons verantwoordelikheid.

	
	Jes 56:1, 6-8 
	Laat reg geskied, want God se redding is op pad.
	

	
	Ps 67
	Mag die volk U loof, sodat die nasies dit kan sien.
	

	
	Gen 45:1-15
	Jakob sê vir sy broers wie hy is.
	

	
	Rom 11:1-2, 29-32
	As God iets skenk, vat Hy dit nie terug nie.
	

	24 Aug 2007

Veertiende Sondag in

Koninkrykstyd
	Matt 16:13-20
	Petrus se belydenis.
	Ons moet onthou aan wie die eer toekom. Alles wat ons doen, is net ’n reaksie op dit wat God reeds vir ons gedoen het, en ons weet dat God ons ook sal toerus.

	
	Eks 1:8-2:10
	Farao kondig beperkingsmaatreëls vir Israeliete aan.
	

	
	Ps 124
	As die Here ons nie gehelp het nie.
	

	
	Rom 12:1-8 
	Lewendige, heilige offers.
	

	31 Aug 2007

Vyftiende Sondag in

Koninkrykstyd
	Matt 16:21-28
	Om Jesus te volg.
	Om God te gehoorsaam is nie maklik nie en behels dikwels teenstand, terugslae en mislukkings. Maar ons het God se beloftes dat Hy ons sal help en red.

	
	Eks 3:1-15
	God openbaar Hom aan Moses.
	

	
	Jer 15:15-21
	Ek sal jou help en red.
	

	
	Ps 26:1-8 
	Laat reg geskied want ek is onskuldig.
	

	
	Rom 12:9-21 
	Riglyne vir Christelike lewe
	


* Die tekste in die tabel wat telkens eerste staan, is die fokusteks vir die betrokke Sondag. Die tekste wat kursief gedruk is, is die tekste wat hulle die beste daartoe leen om in Barmhartigheidsmaand gebruik te word.

Samevatting

In dié tyd waar ons spesifiek fokus op die diens van barmhartigheid, moet ons onthou dat dit nie in die eerste plek “ons” barmhartigheidsdiens is nie, maar God se barmhartigheidsdiens. Alles wat ons doen, is net ’n reaksie op dit wat God reeds vir ons gedoen het en in aansluiting by sy voortgaande verlossingswerk (24 Aug).  Daarom moet alle eer in die eerste plek aan God gegee word, want dit is Hy wat sorg, seën, help en ons toerus vir hierdie taak (3 en 24 Aug).  Hy maak ons sy volk sodat ons ’n seën vir die wêreld kan wees (17 Aug).  As sy hande en voete kan ons net op Hom vertrou en sy leiding volg. Alhoewel ons dit weet, voel ons tog met tye oorweldig as ons so na die nood en lyding om ons kyk. God belowe egter dat, al lyk dinge sleg, ons sal weet Hy/Sy is in beheer. Hierin moet ons berus, hieraan moet ons vashou en hieruit moet ons leef (10 Aug). Dit beteken nie dat dit altyd goed sal gaan nie, ook nie in ons bediening nie, want om God te gehoorsaam is geen maklike taak nie en behels dikwels teenstand, terugslae en mislukkings. Ons het egter God se beloftes dat Hy/Sy ons sal help en red (31 Aug).

Diensorde

God versamel ons voor Hom

Aanvangswoord

Voorganger:
Here, u liefde reik tot in die hemel, u trou tot in die wolke.

Gemeente: 
Hoe kosbaar is u trou, o God!

Voorganger:  
Here, u geregtigheid reik tot op die hoogste berge, die reg wat U spreek, 


tot in die dieptes van die see.

Gemeente:  
Hoe kosbaar is u trou, o God!

Voorganger:  U sorg vir mens en dier, o Here.

Gemeente:  
Hoe kosbaar is u trou, o God!

Voorganger:  U beskerm die mense wat by U skuil.

Gemeente:  
Hoe kosbaar is u trou, o God!

Voorganger:  In u huis geniet hulle oorvloed,  U laat hulle drink uit die strome van u goedheid.

Gemeente:  
Hoe kosbaar is u trou, o God!

Voorganger: 
U is die bron van die lewe.

Gemeente:  
Hoe kosbaar is u trou, o God (uit  “Gebedeboek met liturgiese voorstelle”)!
of

Voorganger:
Begeleier van eensames,


verbinder van wonde,


soeker van verlorenes,


vriend van armes,


bron van alle dinge,


vergewer van sonde,


stem vir die stemloses


raadsman vir die verwardes,


skuiling teen die storms,


skepper van hemel en aarde:

Gemeente:  
Ons aanbid U en eer U, op ons beskeie manier (aangepas uit “Gebedeboek met liturgiese voorstelle”).
Seëngroet

Lofsang

Lied 190; 214; 464; NSG 20; 29; 33; 43.

Wil van God en verootmoediging 

Gebruik Romeine 12:9-21 of Jesaja 56:1 (Wet). 
Kan afgewissel word met Matteus 25:31-46. Speel Bill Drake se lied “Open my heart” as verootmoediging of toewyding. Daarin vra ons God om ons te help en ons oë en harte oop te maak vir die nood rondom ons.

Refrein

Open my eyes that I might see 

a vision of lost humanity.

Open my eyes that I might hear 

the voiceless hurting ones.

Open my hands that I might touch 

the nails of godly sympathy.

Open my heart that I might feel 

the spear of selfless love.

And if I should take the name of Christ, 

and all my talk of sacrifice 

and yet not touch the ones He died for,

and if I could speak with angels tongues, 

sing the best songs that could be sung 

and yet not love then I deny the faith 

that I said I’d die for.

And if I should pray in Jesus name, 

gather with saints worship and pray, 

but not let it move me into action.

And if I should study, 

get degrees, doctrinalize theologies, 

but never feel any compassion. 

What is my faith oh Lord?

And if I say I’m a christian, 

but not willing to obey.

Then by my lips, and by my life, 

I take your name in vain.

Nog ’n moontlikheid vir verootmoediging of  skuldbelydenis:

Voorganger:  Here, mense ly om ons, maar ons voel nie saam met hulle lyding nie.

Gemeente:  
Here, wees ons genadig!

Voorganger: 
Here, ons verontskuldig ons maklik en ken nie ons sonde nie.

Gemeente:  
Here, wees ons genadig!

Voorganger:  
Here, ons leef vir ons eie belange.

Gemeente:  
Here, wees ons genadig!

Voorganger:  
Here, ons vergewe ander nie 


en betoon nie genade nie.

Gemeente:  
Here, wees ons genadig!

Voorganger:  
Here, ons wil so graag beter wees as ander.

Gemeente:  
Here, wees ons genadig!

Voorganger:  
Here, ons is so dikwels te gejaag en moeg om vir ander om te gee.

Gemeente:  
Here, wees ons genadig!

Voorganger:  
Here, ons luister nie in liefde na ander nie.

Gemeente:  
Here, wees ons genadig!

Voorganger:  
Here, ons motiewe is dikwels so liefdeloos en ons agendas so verskuil.

Gemeente:  
Here, wees ons genadig!

Voorganger:  
Amen (uit “Gebedeboek met liturgiese voorstelle”).
Vryspraak

Geloofsbelydenis

 “Ons glo dat God Hom geopenbaar het as die Een wat geregtigheid en ware vrede onder mense wil bring; dat Hy in ’n wêreld vol onreg en vyandskap op ’n besondere wyse die God van die noodlydende, die arme en die veronregte is en dat Hy sy kerk roep om Hom hierin na te volg; dat Hy aan verdruktes reg laat geskied en brood aan die hongeriges gee; dat Hy die gevangenes bevry en blindes laat sien; dat Hy dié wat bedruk is, ondersteun, die vreemdelinge beskerm en weeskinders en weduwees help en die pad vir die goddelose versper; dat vir Hóm reine en onbesmette godsdiens is om die wese en die weduwees in hulle verdrukking te besoek; dat Hy sy volk wil leer om goed te doen en die reg te soek; dat die kerk daarom mense in enige vorm van lyding en nood moet bystaan, wat onder andere ook inhou dat die kerk sal getuig en stry teen enige vorm van ongeregtigheid sodat die reg aanrol soos watergolwe, en geregtigheid soos ’n standhoudende stroom; dat die kerk as eiendom van God moet staan waar Hy staan, naamlik teen die ongeregtigheid en by die veronregtes; dat die kerk as volgelinge van Christus moet getuig teenoor alle magtiges en bevoorregtes wat uit selfsug hulle eie belang soek en oor andere beskik en hulle benadeel. Ons glo dat die kerk geroep word om dit alles te bely en te doen, in gehoorsaamheid aan Jesus Christus, sy enigste Hoof, al sou ook die owerhede en verordeninge van mense daarteen wees en al sou straf en lyding daaraan verbonde wees. Jesus is die Heer.  Aan dié enige God, Vader, Seun en Heilige Gees, kom toe eer en heerlikheid in ewigheid” (uit: belydenis van Belhar).

Diens van die woord

Gebed om die opening van die Woord

Sing as gebed “Ek wil kom stil word” (Flam).

Skriflesing

Kindertyd en Woordverkondiging

Antwoord 

Lied 284; 527; 528 of NSG 268; 285

Diens van die tafel

Voorbereiding van die tafel 

Nagmaalgebed

Liewe Here, by u gedekte tafel, waar brood en wyn so duidelik spreek van u ontferming, bring ons ons gebede vir al die nood in die wêreld om ons.

Ons, wat gesond is, bid vir die siekes.

Ons, wat geen pyn het nie, bid vir dié wat ly.

Ons, wat kan loop en staan waar ons wil, 

bid vir dié wat aan ’n bed of in ’n huis gekluister is.

Ons, wat kan praat, sien en hoor, 

bid vir hulle wat stom, blind of doof is.

Ons, wat helder kan dink, 

bid vir hulle wat verstandelik gestremd is.

Ons, wat die gebruik van al ons ledemate het, 

bid vir hulle wat liggaamlik gestremd is.

Ons, wat oorvloed het, bid vir armes.

Ons, wat genoeg het om te eet, 

bid vir die wat honger is.

Ons, wat in huise woon, 

bid vir hulle wat op straat of in vlugtelingkampe leef.

Ons, wat vry is, 

bid vir die gevangenes.

Ons, wat in vrede lewe, 

bid vir hulle wat in oorlogsgebiede woon.

Namens hulle almal en vir dié wat treur en eensaam is, vra ons:  

Here, wees genadig!  

Ons wil U nie vandag vra om U oor ons te ontferm, 

omdat ons nie bereid is om ons te ontferm nie.  

Daarom bid ons vir die bereidheid, 

die liefde en die middele om hierdie nood te kan verlig.  So lewe ons volgens u wil. Amen (uit “Gebedeboek met Liturgiese voorstelle”).
Instellingswoorde

Lig 1 Korintiërs 11 uit waar daar spesifiek op die gemeenskapskarakter van die nagmaal klem gelê word. Dit behels eenheid, gemeenskaplikheid, onderlinge verbondenheid en mededeelsaamheid, want as gemeenskap wat vir mekaar omgee, moet ons ook vir mekaar sorg – geestelik, emosioneel en fisiek. 

Uitdeling en gebruik van die brood en die wyn

Voorbidding

Jesus Christus, ons Here, 

daar is baie dinge wat ons ontstel, 

en bang maak, en hartseer laat voel.  

Maar help ons om hierdie dag 

binne te gaan met ’n onbekommerde hart, 

omdat ons die luukse van u liefde ken, 

en omdat U ons die geloof gee 

om U te vertrou met ons lewe.  

Vanuit hierdie geborgenheid 

bid ons vandag met ons hele hart 

vir hulle wat weens hul omstandighede 

nie die moed of die krag 

of die hoop het om self te bid nie:  

kankerpasiënte wat net pyn 

en die dood voor hulle kan sien; 

MIV-positiewe mense wat net toenemende ellende 

en verwerping verwag; 

verwagtende tieners wat met selfverwyt 

en ander se oordeel worstel; 

sakemense wie se harde werk 

nie bankrotskap kan afweer nie; 

welsynwerkers wat nie meer die oormag van nood 

kan hanteer nie; 

werkloses wat moed opgegee 

en hul selfrespek verloor het.  

Ag, Here, help almal wat ly en moedeloos is.  

Maak ons u instrument om te help. Amen (uit “Groot gebedeboek”, 30 Julie).
Offergawes

Maak iets besonders van die offergawes deur die gemeente byvoorbeeld aan te moedig om behalwe (of in plaas van) hulle gewone geldoffers, blikkies kos, klere, skoene en toiletware as offergawes te bring wat dan in die week uitgedeel word aan mense in nood. Maak liturgies iets besonders van so ’n geleentheid met ’n ritueel of simboliese handeling, byvoorbeeld: Die gemeente bring die kos vorentoe en sit dit by die kruis en/of ’n kers neer. Iemand kan simbolies die kers en ’n paar van die kospakkies met “uitsending” aan die einde of tydens die slotlied optel en by die kerk uitstap.

Uitsending

Verbintenis

Lied

Lied 533; 534; NSG 202; 207

As alternatief kan Louis Britz se “Lig vir die wêreld” of Retief Burger se “Laat dit juig” of “Die uur is hier” ook gesing word.

Seën

